
				এই পাতাটির মুদ্রণ সংশোধন করা প্রয়োজন। 
৫ম অধ্যায় ] শিক্ষা-পদ্ধতি GG
ਚਿਸ਼ (demarchos) নিকটে উপস্থিত করিতেন। যদি প্ৰমাণিত हाँदैङ, যে সে স্বাধীন পিতামাতার বৈধ সন্তান, এবং রাষ্ট্রীয় স্বত্ব লাভ করিতে হইলে যে সমুদায় শারীরিক ও নৈতিক গুণ থাকা আবশ্যক, তাহার সে সকলই আছে, তাহা হইলে তাহার নাম গোষ্ঠীর তালিকায় লিখিত হইত, এবং সে উহার সভ্যশ্রেণীতে প্ৰবেশ করিত। এখন সে পুরবাসীদিগের নিকটে উপস্থিত ও সরকারের পরীক্ষায় উত্তীর্ণ হইবার জন্য প্ৰস্তুত হইল। তাহার দীর্ঘ কেশ কাটিয়া ফেলা হইল, এবং সে রাষ্ট্রবাসীর কৃষ্ণ পরিচ্ছদ গ্ৰহণ করিল। এই পরিচ্ছদ পরিয়া সে রাজা আখোনের নিকটে গমন করিত, তিনি তাহাকে অন্যান্য পরীক্ষার্থীর সহিত জনসভায় সর্বসাধারণের সমক্ষে উপস্থিত করিতেন। সে সভাস্থলেই বর্শা ও ঢাল প্ৰাপ্ত হইত, এবং এইরূপে রাণীবেশে সজ্জিত হইয়া আক্রাপলিস-শৈলোপরি আগ্রাউরসের(Aglauros) মন্দিরে গমন করিত। তথায় সভাক্ষেত্ৰ (agora), পুরী ও আটকার সমতল ভূমির প্রতি দৃষ্টি স্থাপিত করিয়া সে এই প্ৰকার শপথ গ্ৰহণ করিত-“আমি কখনও এই অস্ত্রের অবমাননা করিব না, কিংবা ( সেনাদলে ) আমার সহচরকে ত্যাগ করিয়া যাইব না। আমি একাকী এবং সর্বসাধারণের সহিত মিলিত হইয়া দেবমন্দির ও স্বদেশের পবিত্র সম্পত্তির জন্য যুদ্ধ করিব। আমি আমার জন্মভূমিকে যেমন প্ৰাপ্ত হইয়াছি, তদপেক্ষা ( ইীিনতার তো নয়ই, বরং তদপেক্ষা ) মহত্তর ও শ্রেষ্ঠতর করিয়া রাখিয়া যাইব । যখন যে সকল রাজপুরুষ শাসনকর্তৃপদে প্ৰতিষ্ঠিত হইবেন, আমি তখন তঁহাদিগের অনুগত থাকিব। এক্ষণে যে সকল বিধি প্ৰবৰ্ত্তিত রহিয়াছে, এবং ভবিষ্যতে জনসাধারণ একমত হইয়া যে যে বিধি প্ৰণয়ন করিবে, আমি তাহা মানিয়া চলিব; যদি কেহ তাহ রহিত বা অমান্য করিতে প্ৰয়াস পায়, তবে আমি একাকী কিংবা সর্বসাধারণের সহিত মিলিত হইয়া তাহাকে দমন ও বিধিসমূহকে রক্ষা করিতে প্ৰাণপণে ংগ্ৰাম করিব। আমি আমার পিতৃপুরুষগণের ধৰ্ম্মে শ্রদ্ধাবান থাকিব। আগ্লাউরস, এনুয়ালিয়াস (Enualios), আরীস, জেয়ুস, থালো, (Thallo), আউক্ষো (Auxo) এবং Cță (Hegemone) trì থাকুন।”

